
Manikarnika Ashtakam

మణికర్ణికాష్టకమ్ 

అథ మాహాత్మ్యమ్ ।
అనేకజన్మసాహస్రతపోధ్యానశివార్చనైః   ।
అద్వైతానన్దసఙ్గేన    లబ్ధవేదాన్తిసత్పదః  ॥ ౧॥
సదాశివసుతః శాన్తః కాశ్యాం గఙ్గాధరః  కవిః ।
సర్వతీర్థవరాం  దేవీం స్తౌతి శ్రీమణికర్ణికామ్   ॥ ౨॥
ఆనన్దకాననమిదం  సుఖదం పురైవ

తత్రాపి  చక్రసరసి  మణికర్ణికాథ  ।
స్వఃసిన్ధుసఙ్గతిరథో   పరమాస్పదఞ్చ

విశ్వేశితుః కిమిహ తన్న విముక్తయే యత్ ॥ ౩॥
గర్జన్తి   సర్వతీర్థాని  స్వస్వధిష్ట్యగతాన్యహో ।
కేవలం బలమాసాద్య సుమహన్మాణికర్ణికమ్  ॥ ౪॥
శివాద్యా దేవసఙ్ఘాశ్చ  సనకాద్యా మహర్షయః ।
తే సర్వే స్నాతుమాయాన్తి మధ్యాహ్నే మణికర్ణికామ్  ॥ ౫॥
ఇచ్ఛన్తి మరణం తచ్చ ముక్తయే చామరా అపి।
అతశ్చ స్వకృతైః  శ్లోకైస్తాం   దేవీం ప్రార్థయేఽన్వహమ్   ॥ ౬॥
అథ మణికర్ణికాష్టకమ్   ।
విష్ణోః  సుతప్తతపసాం చలితోతమాఙ్గ

విశ్వేశితుస్తడిదివామ్బరతః సుకర్ణాత్  ।
యాచక్రతీర్థసలిలే   లలితాపపాతః

సా మే సదా శివకరీ మణికర్ణికాస్తు  ॥ ౭॥
చిన్తామణిస్తనుభృతాం సహసాన్తకాలే

తత్తారకం వ్యపదిశత్యథ కర్ణికాయామ్  ।
యస్యాం మృతో న భవమేతి భవప్రసాదాత్

సా మే సదా శివకరీ మణికర్ణికాస్తు  ॥ ౮॥

చన్ద్రాంసుకా  సునయనా ధవలా కుమారీ
వేదైశ్చ  పాణికమలైర్వరమౌక్తికాన్త్యా  ।

యాదృశ్యతే సుకృతిభిర్వరకాశికాయాం
సా మే సదా శివకరీ మణికర్ణికాస్తు  ॥ ౯॥

మాలాం సుపఙ్కజమయోం కరకణ్ఠయోర్యా
ధత్తే వరోద్యతకరే శుభమాతులాఙ్గమ్  ।

బద్ధఞ్చ  పాణియుగలం శుభపశ్చిమాస్యం
సా మే సదా శివకరీ మణికర్ణికాస్తు  ॥ ౧౦॥

దానావగాహసురపూజనతర్పణాది
యస్యామనన్తఫలదం భవతి ప్రసఙ్గాత్   ।

భక్త్యా కృతం యది సఏవ జగత్పునాతి
సా మే సదా శివకరీ మణికర్ణికాస్తు  ॥ ౧౧॥

స్వర్గస్తృణం   భవతి చీరధరోఽపి రాజా
మృత్యుః సఖా సుఖహరోఽపి శవః శివః స్యాత్ ।

పాతోఽపి యత్ర సురసమ్మత ఉత్తమాద్యా
సా మే సదా శివకరీ మణికర్ణికాస్తు  ॥ ౧౨॥

సుప్తోఽపియోగిసమతాం సముపైతి  యత్ర
మగ్నః స్మరేద్యది శివం సతు కాలకాలః ।

యద్ధ్యానతోప్యభయమేతి  చ దూరవాసీ
సా మే సదా శివకరీ మణికర్ణికాస్తు  ॥ ౧౩॥

యత్సఙ్గివాయురపి  దూరగతః సుసూక్ష్మః
పాతాలగం సురగతం విధిగం కరోతి ।

జన్తూన్  పునాతి సకలానపి గాం గతాయా
సా మే సదా శివకరీ మణికర్ణికాస్తు  ॥ ౧౪॥

సంసారచిన్తామణిరత్ర యస్మాత్
తత్తారకం సజ్జనకర్ణికాయామ్   ।

శివోఽభిధత్తే సహసాన్తకాలే
తహీయతేఽసౌ మణికర్ణికేతి  ॥ ౧౫॥

మోక్షలక్ష్మీమహాపీఠమణిస్తచరణాఅయోః ।
కర్ణికేతి  తతః ప్రాహుర్యాం  జనా మణికణికామ్ ॥ ౧౬॥
మణికర్ష్యాః  స్తోత్రమిదం  భుక్తిముక్తిప్రదమ్బరమ్  ।
పఠతాం శ‍ృణతాఞ్చాస్తు ప్రసన్నా  మణికర్ణికా  ॥ ౧౭॥
ఇతి శ్రీ గఙ్గాధరకవి  విరచితం శ్రీమణికర్ణికాస్తోత్రం    సమ్పూర్ణమ్  ।

